
REKTORINING

B U Y R U G‘ I

A.Avloniy nomidagi pedagogik mahorat milliy instituti rektorining 2026-yil 
10-iyundagi 108-as-sonli buyrug‘iga qo‘shimchalar kiritish to‘g‘risida

O‘zbekiston Respublikasi Vazirlar Mahkamasining 2025-yil 6-avgustdagi
“O‘rta maxsus, kasbiy, oliy va oliy ta’limdan keyingi ta’lim, shuningdek, kadrlarni
qayta tayyorlash va ularning malakasini oshirish tashkilotlarini kompleks hamda
maxsus davlat akkreditatsiyasidan o‘tkazish tizimini joriy etish to‘g‘risida”gi 498-
son qaroriga muvofiq, institutni kompleks davlat akkreditatsiyasidan o‘tkazishga
tayyorgarlik ko‘rish hamda mazkur qaror bilan tasdiqlangan Nizomning 2-ilovasi 5-
bo‘limida belgilangan baholash mezonlariga muvofiq institutda malaka oshirish
faoliyatini yanada takomillashtirish maqsadida buyuraman:

1. Akademik faoliyatni muvofiqlashtirish bo‘limi boshlig’i S.Normatovning
2026-yil 21-oktabrdagi 492-son bildirishnomasi inobatga olinsin.

2. A.Avloniy nomidagi pedagogik mahorat milliy instituti rektorining 2026-
yil 10-iyundagi 108-as-sonli buyrug‘iga (keyingi o‘rinlarda – Buyruq) ilovaga
muvofiq qo‘shimchalar kiritilsin.

4. Matbuot, media va muzey xizmati bo‘limi (M.Djumaniyazova) 3 ish kuni
muddatida A.Avloniy nomidagi pedagogik mahorat milliy institutining rasmiy veb-
saytiga “A.Avloniy nomidagi pedagogik mahorat milliy institutining ilmiy
faoliyatga oid Ilmiy etika qoidalari”ga qo‘shimchalar kiritilgan tahririni
joylashtirsin.

3. Axborot-tahlil va ijro intizomi bo‘limi (B.G‘uzorov) ushbu buyruqni bir
kun muddatda tegishli mas’ullarga yetkazilishini ta’minlasin.

5. Mazkur buyruq ijrosi nazoratini Akademik faoliyat bo‘yicha birinchi
prorektori D.Xakimova zimmasiga yuklatilsin.

A.Avloniy nomidagi pedagogik
mahorat milliy instituti rektorining

2026-yil 26-oktyabrdagi
232-as-sonli buyrug‘iga ilova

A.Avloniy nomidagi pedagogik mahorat milliy instituti rektorining 2026-yil 
10-iyundagi 108-as-sonli buyrug‘iga kiritilayotgan

O‘ZGARTIRISH VA QO‘SHIMCHALAR

1. Buyruqning 5-bandidan keyin quyidagi mazmundagi 5¹-band bilan
to‘ldirilsin:

«5¹. Ilmiy etika qoidalarining akademik halollik, plagiat, o‘zlashtirish,
ma’lumotlarni soxtalashtirish, mualliflik huquqini buzish hamda sun’iy intellektdan
foydalanishga oid talablari malaka oshirish, menejerlik va qayta tayyorlash
kurslarining tinglovchilariga ularning o‘quv-metodik topshiriqlarni bajarishida
tatbiq etilsin. Tinglovchilar ushbu talablar va ularni buzishning oqibatlari bilan
“Uzluksiz kasbiy ivojlanish” platformasining oferta shartlari orqali tanishtirilsin.
Raqamli texnologiyalarini rivojlantirish bo‘limi oferta shartlariga tegishli
o‘zgartirishlar kiritilishini ta’minlasin.»

a) Buyruqning 1-ilovasidagi A.Avloniy nomidagi pedagogik mahorat milliy
institutining ilmiy faoliyatga oid Ilmiy etika qoidalarining:

1-band quyidagi mazmundagi ikkinchi xatboshi bilan to‘ldirilsin:
«Ushbu Ilmiy etika qoidalari institutda malaka oshirish, menejerlik va qayta

tayyorlash kurslari tinglovchilarining (pedagog-xodimlar, direktorlar, direktor
o’rinbosarlari va nomzodlar, keyingi o‘rinlarda – kurs tinglovchilari) o‘quv-metodik
topshiriqlarni bajarish jarayoniga nisbatan ham qo‘llaniladi.»;

9-band “d” kichik bandidan keyin quyidagi mazmundagi “e” kichik bandi bilan
to‘ldirilsin:

«e) kurs tinglovchilari tomonidan sodir etiladigan akademik halollikka doir
qoida buzilishlar:

o‘quv-metodik topshiriqlarni bajarishda plagiat va o‘zlashtirish holatlari;
ma’lumotlarni soxtalashtirish (falsifikatsiya) yoki qalbaki ma’lumotlar yaratish

(fabrikatsiya);
sun’iy intellektdan foydalanish bo‘yicha belgilangan talablarni buzish,

jumladan, undan foydalanilgani haqida ma’lumot bermaslik.»;
35-band quyidagi mazmundagi uchinchi xatboshi bilan to‘ldirilsin:

«Kurs tinglovchilari o‘quv-metodik topshiriqda sun’iy intellektdan foydalangan
taqdirda, bu haqda topshiriq oxirida sun’iy intellektdan foydalanish maqsadi
ko‘rsatilgan izoh keltirilishi talab etiladi. Sun’iy intellektdan foydalanishni
ochiqlamaslik akademik halollik tamoyillarini buzish deb baholanadi.».


